
CRITERIA FOR DETERMINING HUMAN DIGNITY IN THE DEVELOPMENT OF

CIVIL SOCIETY AND THE ROLE OF TRADE UNIONS IN ENSURING HUMAN
DIGNITY IN MODERN SOCIETY

Beshimov Khamidjon Sayidovich
Deputy Chairman of the Bukhara Regional Council of the Federation of Trade Unions of
Uzbekistan, Independent Researcher of Bukhara State University

Abstract. This article analyzes the criteria for determining human value in the context of the development of civil
society philosophically-socially. As the main indicators of human value, issues of personal freedom, protection of
rights and interests, social justice and the provision of decent working conditions are highlighted.This article
analyzes the criteria for determining human value in the context of the development of civil society
philosophically-socially. As the main indicators of human value, issues of personal freedom, protection of rights
and interests, social justice and the provision of decent working conditions are highlighted.in this article, the
criteria for determining human value in the context of the development of civil society are analyzed
philosophically-socially. As the main indicators of human value, issues of personal freedom, protection of rights
and interests, social justice and the provision of decent working conditions are highlighted.s the main indicators
of human value, issues of personal freedom, protection of rights and interests, social justice and the provision of
decent working conditions are highlighted. Also, in the formation of today's society, the ros the main indicators of
human value, issues of personal freedom, protection of rights and interests, social justice and the provision of
decent working conditions are highlighted. Also, in the formation of today's society, the role of trade unions in
determining human value, their impact on the protection of labor rights, the development of social partnership
and the increase of civil activity are analyzed. It is explained that human value depends on the norm. The article
substantiates the importance of trade unions as an important institutional mechanism in ensuring human value
on the basis of the activities of Trade Unions of the Republic and Trade Unions of the Bukhara region.

Keywords: civil society, human dignity, social justice, labor rights, trade unions, social partnership, civic activism.

FUQAROLIK JAMIYATI TARAQQIYOTIDA INSON QADRINI BELGILASH
MEZONLARI HAMDA ZAMONAVIY JAMIYATDA INSON QADRINI
TA’'MINLASHDA KASABA UYUSHMALARINING ROLI

Beshimov Xamidjon Sayidovich
O‘zbekiston kasaba uyushmalari Federatsiyasining Buxoro viloyat Kengashi raisi o‘rinbosari,
Buxoro davlat universiteti mustagqil izlanuvchisi

E-mail: beshimovhamid@gmail.com

Annotatsiya. Ushbu maqolada fuqarolik jamiyati taraqqiyoti sharoitida inson qadrini belgilash mezonlari falsafiy-
ijtimoiy jihatdan tahlil qilinadi. Inson qadrining asosiy ko‘rsatkichlari sifatida shaxsiy erkinlik, huquq va
manfaatlarning himoya qilinishi, ijtimoiy adolat hamda munosib mehnat sharoitlarini ta’'minlash masalalari
yoritiladi. Shuningdek, bugungi jamiyat shakllanishida inson qadrini qaror toptirishda kasaba uyushmalarining
o‘rni, ularning mehnat huquglarini himoya qilish, ijtimoiy sheriklikni rivojlantirish va fuqarolik faolligini
oshirishdagi ta’siri tahlil gilinadi. Inson qadrining me’yorga bog‘ligligi tushuntiriladi. Maqolada kasaba
uyushmalarining inson qadrini ta’'minlashda muhim institutsional mexanizm sifatidagi ahamiyati respublika
kasaba uyushmalari va Buxoro viloyati kasaba uyushmalari faoliyati asosida asoslab beriladi.

Kalit so‘zlar: fuqarolik jamiyati, inson qadri, ijtimoiy adolat, mehnat huqugqlari, kasaba uyushmalari, ijtimoiy
sheriklik, fugarolik faolligi.

Falsafiy tafakkurda inson qadri masalasi azaldan markaziy o‘rin egallab kelgan va turli
davrlarda u turlicha mazmunda talqin qilingan. Inson qadri deganda, avvalo, uning shaxsiy va
ijtimoiy mavqeyini, ruhiy-ma’naviy dunyosi hamda amaliy faoliyatdagi salmog'ini belgilaydigan
o‘lchovlar nazarda tutiladi. Bu o‘lchovlar bir vaqtning o‘zida obyektiv va subyektiv, ma’naviy va
moddiy, ilmiy va amaliy jihatlardan iboratdir. Shuning uchun ham inson qadrini faqat iqtisodiy
yoki siyosiy mezonlar bilan cheklash mumkin emas, balki uning ma’naviy kamolotini, ijodiy
imkoniyatlarini va falsafiy g‘oyalarini ham nazarda tutish talab etiladi.

Inson gadrining falsafiy mazmun-mohiyati, avvalo, uning butun jamiyat tizimida tutgan
o‘rni va mavqeyi bilan chambarchas bog‘lig. Jamiyatning rivojlanish darajasi qay darajada
yuqori bo‘lsa, unda inson qadrini anglash, uning huquq va erkinliklarini ta’'minlash, ijtimoiy
imkoniyatlarini kengaytirish masalalari ham shunchalik ustuvor ahamiyatga ega bo‘ladi. Inson
qadrini e’tirof etmagan, uning shaxsiy qadriyat sifatidagi mohiyatini anglamaydigan ijtimoiy
tuzumlar esa uzoq yashay olmagan. Tarixiy tajribalar shuni ko‘rsatadiki, fagat inson qadrini
yuksaltirishga asoslangan tizimlargina barqaror taraqqiyotga erishgan.

Inson qadri tushunchasining genezisini tahlil gilar ekanmiz, uning ildizlari qadimgi
mifologik dunyoqarashlarda ham ko‘rinib turadi. Masalan, Sharq mifologiyasida inson
koinotning bir qismi sifatida talqin gilingan va unga mutanosib ravishda ma’naviy mas’uliyat
yuklangan. G‘arb mifologiyasida esa inson ko‘pincha tabiatga garshi qo‘yilgan holda, uning
kuchlarini zabt etuvchi gahramon sifatida namoyon bo‘lgan. Keyinchalik, falsafa shakllanishi
bilan birga inson qadri masalasi ilmiy-mantiqiy asosda tadqiq qilina boshladi.

Antik davr faylasuflari — Suqrot, Platon, Aristotellar inson qadrini aql va ma’rifat bilan
bog‘lab talqin qilganlar. Sugrot inson qadrining mohiyatini “o‘zini anglash”da ko‘rgan bo‘lsa,
Platon uni ideal g‘oyalar dunyosi bilan chambarchas bog‘lab izohlagan. Aristotel esa insonni
“ijtimoiy hayvon” sifatida ta’riflab, uning qadri jamiyatdagi faoliyat va munosib hayoti orqali
belgilanishiga urg'u berdi. Bu fikrlar keyingi asrlarda inson qadrini anglash va izohlashda
nazariy asos vazifasini bajardi.

Islom falsafasida inson qadri mutlaq darajada yuksak o‘ringa ega bo‘lib, Qur’oni karimda
“Biz odam farzandlarini aziz-u mukarram qildik” degan oyat inson gadrining ilohiy asosini
belgilab berdi. Forobiy, Ibn Sino, Beruniy kabi mutafakkirlar insonni aql va ma’naviyat sohibi
sifatida ko‘rib, uning qadri ilm-ma’rifat, axloq va ijtimoiy mas’uliyat bilan belgilanishini asoslab
berdilar. Ular insonni nafagat moddiy jism, balki ma’naviy va ruhiy olam egasi sifatida ham
tahlil etdilar.

Yangi davr faylasuflari — Dekart, Kant, Gegel, Fixte, Feyerbax va boshqalar inson gadri
tushunchasini yangi bosqichga olib chiqdilar. Dekartning “Men o‘ylayman, demak men
mavjudman” degan g‘oyasi insonning ong va tafakkur orqali qadrini anglash imkoniyatini
ko‘rsatdi. Kant esa insonni “maqsad sifatida” talgin etib, uning qadri hech gqanday vosita bilan
o‘lchanmasligini, insonning ma’naviy avtonomiyasi va erkinligi eng yuksak qadriyat ekanligini
ta’kidladi.

XX asrda inson qadri tushunchasi global miqyosda o‘rganildi. Ekzistensializm va
gumanistik falsafa insonning shaxsiy mas’uliyati, tanlovi va ozodligiga katta e’tibor qaratdi.
Masalan, Sartr insonni “ozodlikka mahkum” deb ta’riflab, uning qadri o'z tanlovlari va qarorlari
orqali belgilanishini ta’kidladi. Shu bilan birga, global muammolar — urushlar, ekologik

ingirozlar, texnologiyalar ustuvorligi kabi jarayonlar inson gadrini yangi jihatdan gayta ko‘rib
chiqish zaruratini tug‘dirdi.

Sharq mutafakkirlari ham inson qadriga oid muhim g‘oyalarni ilgari surdilar. Masalan,
Navoiy insonni “kamolot yo‘lidagi zot” sifatida talqin qilib, uning qadri ma’naviyat va axloq
bilan belgilanishini ta’kidladi. Uning fikricha, insonning haqiqiy qimmati uning ijtimoiy faolligi,
ma'rifatga intilishi va odob-axloqi orqali yuksaladi.

Hozirgi zamonda esa inson gadri masalasi global falsafiy va ijtimoiy muammo sifatida
qaralmoqda. Demokratik jamiyatlarda inson huquglari va erkinliklari inson qadrining asosiy
ko‘rsatkichi sifatida gabul gilinmoqda. Birogq, iqtisodiy tengsizlik, migratsiya, ma’naviy inqiroz
kabi omillar inson qadriga tahdid soluvchi asosiy muammolar sifatida namoyon bo‘lmoqda. Shu
bois, inson qadrini yuksaltirish masalasi nafaqat falsafiy, balki amaliy-ijtimoiy vazifa sifatida
ham kun tartibiga chigmoqda.

Inson qadri tushunchasining mazmun-mohiyati va genezisi turli davrlarda turlicha
talgin qilinsa-da, uning markazida har doim insonning ma’naviy olami, ijtimoiy mavqgeyi va
ijjodiy imkoniyatlari turib kelgan. Falsafa esa bu jarayonda inson qadrini anglash, asoslash va
yuksaltirishning nazariy-metodologik poydevorini yaratgan.

Inson qadri tushunchasining mazmun-mohiyatini tahlil qgilar ekanmiz, uning faqat
nazariy-falsafiy masala emas, balki amaliyotda inson hayotining turli sohalarida oz aksini
topishi muhim ahamiyatga ega. Chunki qadriyatlar tizimi jamiyatning ma’naviy va moddiy
asosini belgilab, uning barqaror rivojlanishiga zamin yaratadi. Shu bois, inson qadrining
mazmun-mohiyatini anglash jarayonida faqat falsafiy nazariyalargina emas, balki ijtimoiy
amaliyot, tarixiy tajribalar, diniy ta’limotlar, ilmiy kashfiyotlar va ma’naviy meros ham katta
ahamiyat kasb etadi.

Inson qadrining mohiyati avvalo uning tabiiy va ma’naviy dunyosida namoyon bo‘ladi.
Inson bir vaqtning o‘zida biologik mavjudot hamda ma’naviy olam egasi sifatida namoyon
bo‘ladi. Biologik jihatdan inson tabiatning bir gismi, uning qonuniyatlariga bo‘ysunuvchi
mavjudotdir. Biroq uning qadri fagat moddiy va biologik o‘lchovlar bilan belgilanmaydi, chunki
insonning ma’'naviy qiyofasi, axloqiy yo‘nalishi va ijtimoiy mas’uliyati uning haqiqiy qimmatini
belgilaydi.

Shu jihatdan garalganda, inson gadri tushunchasi bir gancha o‘lchovlarga ega: ma’'naviy,
axloqiy, ijtimoiy, siyosiy, iqtisodiy va madaniy. Masalan, ma’naviy o‘lchov insonning ruhiy
olami, ozini anglashi, ma’rifat va bilimga intilishi bilan bog‘liq. Axloqiy o‘lchov esa uning ezgulik
va yovuzlik, haqigat va yolg‘on, adolat va nohaqlik kabi tushunchalar bilan munosabatida
ko‘rinadi. Ijtimoiy o‘lchov insonning jamiyatda tutgan mavqeyi, faolligi va ijtimoiy rollari bilan
belgilanadi.

Tarixiy jarayonda inson qadrining anglanishi ham turlicha namoyon bo‘lgan. Masalan,
gadimgi Sharq tamaddunida inson qadri ko‘proq diniy va ma’naviy asoslarda belgilangan
bo‘lsa, G'arb falsafasida inson qadri ko‘proq aql va tafakkur orqali asoslangan. Islom falsafasida
esa inson gadri ilohiy asoslarga tayanilgan holda, uning ma’naviy yuksalishi, axloqiy poklanishi
va ijtimoiy mas’uliyati orqali izohlangan.

Inson qadrining genezisini o‘rganishda ijtimoiy munosabatlar va davlatchilik
tizimlarining rivoji ham muhim ahamiyat kasb etadi. Masalan, gadimgi davlatlarda inson qadri
ko‘proq ijtimoiy tabaqalar, zodagonlik yoki hukmdorga bo‘lgan yaqinlik bilan o‘lchangan bo‘lsa,
demokratiya va inson huqugqlari g‘oyalari rivojlanishi bilan inson gadri umumiy huquqiy asosda

belgilana boshladi. Bugungi kunda inson gadrining asosiy ko‘rsatkichi — uning shaxsiy
huqugqlari, erkinligi va imkoniyatlarining ta’'minlanganligi hisoblanadi.

Inson gadrini anglash jarayonida falsafiy yo‘nalishlar orasida gumanizm g‘oyasi alohida
o‘rin tutadi. Gumanizm insonni olam markaziga qo‘yib, uning aql-zakovati, ma'naviyati va
ijtimoiy mas’uliyatini eng yuksak qadriyat sifatida talqin giladi. Bu yo‘nalish ayniqgsa, Uyg‘onish
davri falsafasida keng tarqalgan bo‘lib, inson gadrini ma’rifat va ijod orqali yuksaltirish g‘oyasi
shakllandi.

Zamonaviy falsafada inson qadri masalasi global muammolar bilan uzviy bog‘langan
holda ko‘rib chigilmoqda. Texnologiyalar taraqqiyoti, bioinjeneriya, sun’iy intellekt kabi
sohalardagi yangiliklar inson qadrining mazmun-mohiyatiga yangi qarashlarni taqozo
etmoqda. Masalan, inson aqli va ijodkorligiga raqobatchi sifatida sun’iy intellektning namoyon
bo‘lishi inson qadrini qayta baholash zaruratini keltirib chiqgarmoqda. Shuningdek, ekologik
muammolar ham inson qadrining tabiat bilan uyg‘unlikda anglanishini talab qilmoqda.

Shu tarzda, inson gadri tushunchasi 0zining keng qamrovliligi, ko‘p qirraliligi va tarixiy
dinamikasi bilan ajralib turadi. Uning mohiyatini anglash uchun fagat nazariy falsafiy tahlilgina
emas, balki turli tarixiy, ijtimoiy va ma’naviy omillarni ham hisobga olish zarur.

Turli jamiyatlarda inson qadrining xususiyatlarini o‘rganar ekanmiz, zamonaviy
jamiyatda inson gadri uning huquq va erkinlarini ta’'minlashga bevosita bog'liqdir.

0‘zbekiston Respublikasining Konstitutsiyasining 31-moddasida “Har bir inson shaxsiy
hayotining daxlsizligi, shaxsiy va oilaviy sirga ega bo‘lish, 0z sha’ni va qadr-qimmatini himoya
qilish huquqiga ega”, 60-moddasida “Fuqgarolar Konstitutsiya va qonunlarga rioya etishga,
boshqga insonlarning huquqlari, erkinliklari, sha’'ni va qadr-qimmatini hurmat qilishga
majburlar” deb gabul gilingan [1. 19,33b].

Keyingi 8 yilda O‘zbekiston Respublikasi Prezidenti Shavkat Miromonovich Mirziyoyev
rahbarligida mamlakatimizda xalqgni rozi qilish, har bir insonning qadr-qimmatini yuksaltirish
yo‘lida barcha sohalarda amalga oshirilayotgan harakatlar va tashabbuslar, keng ko‘lamli va
tizimli islohotlar natijasida katta o‘zgarish va salmoqli natijalarga erishildi.

Davlat rahbarining tashabbuslari bilan chuqur va puxta o‘ylab ishlab chiqilgan dasturiy
hujjatlarning qabul qilinishi hamda amalga oshirilishi mamlakat hayotida muhim ahamiyat
kasb etdi.

Jumladan, “Inson sha’ni va qadr-qimmati yo‘lida” tamoyiliga asoslangan islohotlarning
ustuvor yo‘nalishlarini amalga oshirish maqgsadida O‘zbekiston Respublikasi Prezidenti
tomonidan 2022-yil 28-yanvarda “2022-2026-yillarga mo‘ljallangan Yangi O‘zbekistonning
taraqqiyot strategiyasi” tasdiqlanishi xalq farovonligini yanada oshirishda muhim gadam
bo‘ldi.

Bugungi kunda Yangi O‘zbekiston taraqqiyot strategiyasini amalga oshirish jarayonida
orttirilgan tajriba va jamoatchilik muhokamasi natijalari asosida ishlab chiqilgan va 2023-yilda
qabul gilingan “O‘zbekiston-2030” strategiyasi amalga oshirilmoqda.

Vatanimizda amalga oshirilayotgan islohotlarning bosh maqsadi insonga, uning erkin
hayoti, gadr-qimmati va farovonligiga qaratilgan bo‘lib, bu boradi aholining turmush tarzini
yaxshilash, yangi korxonalarni tashkil qilish, ishlab chiqarish, xizmat ko‘rsatish sohalarini
rivojlantirish orqali aholi daromadini oshirishga asosiy e’tibor berildi.

2017-yilda O‘zbekistonning yalpi ichki mahsuloti hajmi 249 trin. so‘mni tashkil etgan
bo‘lsa, 2025-yilga kelib 567 trln. so‘mga yetdi. Kambag‘allik darajasi 2016-yildagi 17 foizdan
2024-yil yakuni bilan 7,3 foizgacha tushirildi.

Inson huquq va manfaatlarini himoya qilish borasida muhim gadamlar qo‘yildi. Xususan,
ko‘p yillar davomida mamlakat aholisi uchun og'rigli masala bo‘lib kelgan “ro‘yxatga qo‘yish”
tizimi tubdan isloh qilindi. Birgina 2018-2021-yillarda fuqarolikni berish tartibi
soddalashtirilishi natijasida 70 mingdan ortiq kishiga O‘zbekiston Respublikasi fuqaroligi
berildi.

Sud faoliyatida olib borilgan salmoqli o‘zgarishlar natijasida Sud jarayonida nazorat
organi bekor qilinib, sud tizimidagi ortiqcha sud bosqichlarini yo‘q qilish orqali “bitta sud -
bitta instansiya” tamoyili joriy etildi.

Aholining turmush darajasini oshirish sohasida olib borilgan islohotlarning yorqin
natijalarini bugun butun dunyo hamjamiyati tan olmoqda.

Xususan, sogligni saqlash tizimini takomillashtirish bo‘yicha gator ishlar amalga
oshirildi. Jumladan, 1373 ta qishloq tibbiyot markazlari qisqartirilib, ular o‘rniga 793 ta qishloq
oilaviy poliklinikalari, 441 ta shoshilinch tibbiy yordam bo‘limlari va kunduzgi kasalxonalar
ochildi. 306 ta shahar va tuman kasalxonalarida yangi ixtisoslashtirilgan poliklinikalar va 1200
ta shoshilinch tibbiy yordam bo‘limlari tashkil etildi.

Sifatli ta’lim sohasida ham qator o‘zgarishlar amalga oshirilmoqda. 2017-yilda
respublikamizda 77 ta oliy ta’lim muassasasi faoliyat yuritgan bo‘lsa, 2024-yilga kelib ularning
soni 213 taga yetdi, shu davrda oliy ta'lim bilan qamrab olish darajasi 9 foizdan 42 foizga
ko‘tarildi.

Yosh xotin-qizlarning ta’lim olishi uchun qo‘shimcha imkoniyatlar yaratildi. 2021-yildan
boshlab, har yili 3 mingdan ortiq qiz uchun alohida grantlar ajratilmoqda. Oliy ta’lim
muassasalarida ayollarni to‘lov-kontrakt asosida o‘qitish uchun imtiyozli shartlarda ta’lim
kreditlarini moliyalashtirish uchun davlat budjetidan banklarda mablag’ ajratishning yangi
tizimi joriy etildi.

Fagat 2019-2022-yillarning o‘zida bolalarni maktabgacha ta’lim bilan qamrab olish
darajasi 46,6 foizdan 70,0 foizgacha oshirildi va mazkur islohotlar YUNESKO tashkiloti
tomonidan yuqori baholandi. Maktabgacha ta’'lim muassasalari soni 2017-yildagi 5 ming
211 tadan 2024-yilga kelib gariyb 34 mingtaga yetdi.

2017-2022-yillarning o‘zida mamlakatimizda namunaviy loyiha bo‘yicha 300 ming
xonadon va yakka tartibdagi uy-joylar qurib, foydalanishga topshirildi va bu ko‘rsatkich
mustagqillikning o‘tgan yillariga nisbatan 10 barobar ko‘pdir. Mamlakatimiz dovrug‘ Yangi
O‘zbekiston nomi bilan butun dunyoga taralmoqda.

Ana shunday izchil islohotlar va yangilanishlar jarayonida mamlakatimizdagi eng yirik
jamoat tashkiloti bo‘lgan kasaba uyushmalari ham faol ishtirok etib kelmoqda. Barcha sohalar
kabi “Yangi O‘zbekiston”ning “Yangi kasaba uyushmalari” ham shakllandi va islohotlarning faol
ishtirokchisi bo‘ldi.

“Barcha harakatlarimiz inson qadri uchun” shiori kasaba uyushmalari uchun haqiqiy
dasturulamal bo‘ldi, desak mubolag‘a bo‘lmaydi.

Inson qadrini oshirish kasaba uyushmalari tashkilotlarining doimiy diqqat markazida
bo‘ldi. Kasaba uyushmalari tomonidan kasaba uyushma a’zolarining ijtimoiy, iqtisodiy, huquqiy

manfaatlarini ta'minlash borasida ham bir gator ishlar amalga oshirilishi natijasida, inson gadr-
qimmatini yuksalishiga xizmat qildi.

O‘zbekiston Respublikasi Prezidenti Sh.Mirziyoyevning 2025-yil 17-oktyabrda kasaba
uyushmalari faollari va faxriylari bilan o‘tkazilgan uchrashuvda shunday fikrlarni bayon
qildilar: “Ulug’ ma’rifatparvar bobomiz Mahmudxo‘ja Behbudiy: “Biz o‘z hayotimizni
o‘zgartirmoqchi bo‘lsak, avvalo, odamlarning hag-huquqini tan olishni o‘rganishimiz kerak”,
degan edi. Bu - haq gap. Chindan ham, huquq va erkinliklar ta'minlangan, odamlari emin-erkin
yashab, mehnat qilib, daromad topadigan mamlakatda davlat ham, jamiyat ham albatta
rivojlanadi. Shu bois, biz islohotlarni boshlagan ilk kunlardan “Inson qadri uchun” degan ezgu
g'oyani amalga oshirish uchun, avvalo, iqtisodiy-ijtimoiy sohalarni rivojlantirishni ustuvor
vazifa sifatida belgilab oldik” [4. 2-4b.].

Kasaba uyushmalari tomonidan 2020-2025-yillarda 2500 dan ortiq korxona va
tashkilotlarda xodimlarning huquqiy savodxonligini oshirishga qaratilgan davra suhbatlari,
uchrashuvlarda mehnat munosabatlari bo‘yicha tushuncha berildi. Xodimlarning ijtimoiy-
igtisodiy huquq va manfaatlariga taallugli bo‘lgan normativ-huquqiy hujjatlarga rioya
qilinishini ta’'minlash magsadida keyingi besh yilda ish beruvchilarga 88 ta ko‘rsatma Kkiritilib,
500 nafar xodimning huquglari tiklandi. 9,4 mlrd. so‘m haq undirib berilishi ta’minlandi.

Zardushtlik ta’limoti insonni doimiy yaxshi fikr, latif so‘z, yaxshi amallar qilishni targ‘ib
etadi. Faqgirlarga mehribonlik qilish, musofirparvarlik, kishiga isnod keltiruvchi narsalardan
voz kechishni o‘rgatadi [7. 35-37].

330 ming nafar xodimlar ishlayotgan korxona, tashkilot va muassasalarda ish beruvchi
va kasaba uyushmasi o‘rtasida tuzilgan jamoa shartnomasi tadbirlarini bajarish uchun viloyat
bo‘yicha o‘rta hisobda bir xodimga yil davomida sarflangan 2020-yilda 3,1 mln. so‘mni tashkil
etgan bo‘lsa, 2024-yilda ushbu ko‘rsatkich 7,2 mln. so‘mni tashkil etdi.

Viloyatdagi 1874 ta korxona, tashkilot va muassasalarda ish beruvchilar tomonidan
mehnatga haq to‘lashning eng kam miqdoriga og‘ishmay rioya qilinishi jamoatchilik nazorati
tartibida o‘rganildi.

Korxona va tashkilotlardagi jamoa shartnomalari orqali kasaba uyushmalari va ish
beruvchining mablag‘lari hisobidan viloyatda 2020-2025-yilning iyun oyiga gadar jamoa
shartnomalari va kelishuvlari orqali 37 ming 695 nafar xodim va 13 ming 805 ta oilaga jami
18,9 mlrd. so‘mlik moddiy ko‘mak berildi [11.16-17b.].

Abdurauf Fitratning “Oila” asarida “inson qadri” atamasi Fitratga ko‘ra, insonning qadr-
gqimmati uning tug‘ilishi bilan emas, tarbiya, ma’rifat va axloq orqali kamol topadi. Oila esa inson
gadrini belgilaydigan birinchi va eng muhim muhitdir. [8. 112b]

2020-2024-yillarda kasaba uyushma a’zolarining 183 ming nafari mamlakatimizning
tarixiy shaharlariga hamda o‘z hududlaridagi tarixiy gadamjolar, muzeylar, digqatga sazovor
joylarga sayohatlari uyushtirildi. Kasaba uyushmalari tizimidagi tashkilotlar tomonidan 3 ming
268 ta sport musobagqasi tashkil etilib, ularga 300 ming nafardan ortig mehnatkashlar va
ularning oila a’zolari jalb etildi.

Kasaba uyushmalari tizimidagi sanatoriylarda 2021-2024-yillar davomida Buxoro
viloyatidan 9 ming 169 nafar dam oluvchilar sog‘lomlashtirilib, ulardan 8 ming 620 nafari
imtiyozli va 902 nafari bepul yo‘llanmalar asosida oz salomatliklarini tikladilar. Ishlaydigan
keksalarning 77 nafari bepul yo‘llanmalar bilan ta’'minlandi.

2020-2025-yillarda kasaba uyushma a’zolarining 7-14 yoshdagi bolalari yoz mavsumi
davomida bolalarni dam oldirish va sog‘lomlashtirilishini tashkil etish borasida 11 ta shahar
orti oromgohlarda 43 400 nafardan ortiq bola sog‘lomlashtirildi [11. 2-15b].

Bundan ko‘p emas o‘n yillar oldin yuz minglab o‘quvchi-talaba, turli davlat va nodavlat
tashkilotlari xodimlari to‘liq paxta mavsumiga jalb qilinar edi. Bugungi kunda Prezident
Sh.Mirziyoyevning siyosiy irodasi, terim uchun barcha sharoit va mexanizmlar yaratilganligi
sababli, paxta terimida majburiy va bolalar mehnati to‘liq bartaraf etildi. Bu holatni xalqaro
tashkilotlar ham e’tirof etdilar. Kasaba uyushmalari tomonidan paxta yigim terimida bolalar
mehnatiga va majburiy mehnatga barham berish borasida monitoring ishlarini olib bordilar.
2017-yildan buyon bolalar mehnati va majburiy mehnat to‘liq bartaraf etilishiga erishildi.

Davlatimiz rahbari Shavkat Mirziyoyev kasaba uyushmalari faollari va faxriylari bilan
uchrashuvda, “Milliy huquq tizimi xalqaro standartlarga moslashib, inson huqugqlari, fugarolik
jamiyati institutlari faoliyatining barqaror kafolatiga aylangandi. Ozbekiston Xalqaro mehnat
tashkilotining 25 ta konvensiyasini ratifikatsiya qildi.

Har bir ratifikatsiya orqali Ozbekiston o'z zimmasiga katta majburiyat olmoqda. Chunki,
barcha islohotlar zamirida inson qadrini uluglash mujassamdir. Va bu - mamlakatimiz
go‘shilayotgan xalgaro hujjatlar mazmuni bilan to‘la hamohangdir.

Aynan inson gadriga e’tibor - barcha yutuqglarimiz asosi, desak, haqiqatni aytgan
bo‘lamiz! Bir eslab ko‘ring, bolalar mehnati va majburiy mehnatga to‘liq barham berish uzoq
yillar biz uchun eng og‘rigli masala bo‘lib kelgan edi. Faqat kuchli iroda, qat’iy pozitsiyamiz
orqali biz bu murakkab muammoni ijobiy hal qildik. Mamlakatimizning bolalar mehnati va
majburiy mehnatga barham berish bo‘yicha ilg‘or tajribasi Xalgaro mehnat tashkiloti
tomonidan namuna sifatida boshqa davlatlarga tavsiya etilgani ham shundan dalolat beradi.
O‘zbek paxtasi dunyodagi ko‘plab nufuzli brend kompaniyalarning “qora ro‘yxati”dan
chiqarildi. Hech shubhasiz, biz erishayotgan natijalarda 8 millionga yaqin a’zoga ega, eng
xalqchil va katta nodavlat tashkiloti bo‘lgan kasaba uyushmalarining munosib hissasi bor.

Kasaba uyushmalarining korxona va tashkilotlarda mehnatga oid huquqglarni himoya
qilishdagi jonbozligi alohida e’tirofga sazovor. Buni keyingi yillarda 500 mingga yaqin
xodimning qonuniy huquqlari himoya qilinib, ularning foydasiga 267 milliard so‘m undirib
berilgani ham tasdiqlaydi. Shuningdek, ishdagi baxtsiz hodisalar tufayli jabrlangan 1 ming nafar
xodimga 35 milliard so‘m tovon puli to‘lab berilgan. Bundan tashqari, nohaq bo‘shatilgan
13 ming xodim ishga tiklangan.

Yangi O‘zbekistonda har bir insonga munosib mehnat, kasb sohasida o‘sish, dam olish va
salomatligini tiklashi uchun zarur sharoit yaratish - g‘oyat muhim masala.

Biz shu maqgsadda ijtimoiy davlatning yangi modelini yaratyapmiz. “Kuchli kasaba
uyushmalari - kuchli jamiyat asosi” degan tashabbus asosida sizlar bu jarayonda oldingi safda
bo‘lishingiz kerak” deya ta’kidladilar [4.12-14 b.]

Shuni ham ta’kidlash lozimki, insonga gancha qulay va erkin sharoitlar yaratilishi hamda
inson oldida turgan muammolarning kamayishi ham inson hayoti va faoliyatida turg‘unlik
ko‘zga tashlanib, uning jamiyatdagi qadriga soya tashlaydi. Hashamatli yashash, dabdabali to‘y-
ma’rakalar qilish, turli hoy-havaslar uchun mablag'larini sovurish, tabiat qonunlariga bepisand
munosabatda bo'‘lish, zamonaviy jamiyatda tobora ko‘p ko‘zga tashlanib, bu o'z navbatida
ekologik vaziyatni izdan chigarmoqda. Insonga yaratilgan har bir imkoniyatda, uy-joy qurish,
to‘y- ma’rakalar tashkil etish, avtomashina va boshqa jihozlarga ega bo‘lish, ovqatlanish, hattoki

orzu-havaslarini rejalashtirishda me’yorni saqlash ham magsadga muvofiqdir. Me’yordan ortiq
har bir harakat tabiat, atrof muhitga va ekologiyaga, sog'lom jamiyatni barpo etishdagi sa'y-
harakatlarimizga o'z ta’sirini ko‘rsatadi. Insonni gadrlashda ham me’yorning oltin o‘rtasini
saglash, me’yor chegaralarini qonunlar, normativ hujjatlar bilan belgilash zamonaviy jamiyatda
eng muhim omil hisoblanadi. Yunon faylasufi Platon: “Ideal davlat tuzilishining asosiy negizida
adolat va me’yor yotadi, deb ta’kidlagan [7. 30-33 b.].

Xulosa qilib aytadigan bo‘lsak, o‘tgan o‘n yillik tahlil etilganda, aholining jon boshiga
umumiy daromadlari 2015-yilda 6,4 mln. so‘mni tashkil etgan bo‘lsa, 2024-yilda bu ko‘rsatkich
27,5 mln. so‘mni tashkil etdi.

O‘zbekistonda aholining yashash darajasi yaxshilanishi hamda inson qadrining oshishi
sababli o‘rtacha umr ko‘rishi 2015-yildagi 72,5 yosh o‘rniga, 2024-yilda o‘rtacha 75 yoshga
ko‘tarildi.

Zamonaviy jamiyatda inson gadrini baholash mezonlaridan biri bu jamiyatda kasaba
uyushmalarining inson huquqlarini munosib himoya qilish, qonunlar ijrosi ustidan
jamoatchilik nazoratini olib borishga har jihatdan bog'liq.

Shu bilan birga, munosib mehnat sharoitlarini yaratish, ularni muntazam
sog‘lomlashtirish, soglom turmush tarzini qaror topshirish ham jamoa a’zolarining qadr-
gimmatini yaxshilash oshirishga olib keladi.

Kasaba uyushmalari ijtimoiy davlatda zaruriy hodisadir. U mehnatkashlar, turli sinflar,
qatlamlar va tabaqalar o‘rtasidagi munosabatlarni mo‘tadil holatini ta’'minlaydi. Davlat oz
fugarolarining munosib turmush darajasini ta'minlashi, ijtimoiy himoyaga muhtoj qatlamlarga
alohida g‘amxo‘rlik ko‘rsatmog‘i, ta’lim, sog‘ligni saqlash, dam olish va odamlarning kundalik
turmushi muammolariga katta e’tibor gqaratmog‘i lozim. Bunday mamlakatda inson eng oliy
gadriyat sifatida tan olinadi.

Inson qadrini yuksaltirishning institutsional asoslarini takomillashtirishda
institutsional mexanizmlar, jumladan Kasaba uyushmalari bevosita muhim ahamiyat kasb
etadi. Bu ba’zi bir ijtimoiy, iqtisodiy yoki siyosiy kontekstda ishtirokchilarning o‘zaro ta’sirini
va xatti-harakatlarini tartibga soluvchi tizimlar, jarayonlar va qoidalarni o‘zida aks ettiradi.

Inson qadrini yuksaltirishda ijtimoiy davlat mexanizmlarining regulyativ funksiyasini
rivojlantirishda mavjud imkoniyatlardan, jumladan, Kasaba uyushmalarini yanada
faollashtirish orqali erishish Yangi O‘zbekiston sharoitida muhim ahamiyat kasb etadi.

Kasaba uyushmalari negizida inson qadrini yanada yuksaltirishda ijtimoiy davlat
mexanizmlarining regulyativ funksiyasini rivojlantirishga yo'nalgan faoliyat barcha
sohalarning umumlashgan maqsadini aks ettirib, o‘zida ijtimoiy tashabbus va hamkorlikka
tayanadigan tamoyil va ijtimoiy qadriyatlarni talab etadi.

Kasaba uyushmalari negizida inson qadrini yuksaltirishda shaxsga nisbatan doimiy
o‘zgaruvchan jarayon sifatida, “o‘rgatish”, “maslahat berish”, “yo‘naltirish”, “o‘rganish” kabi
munosabatlar tizimida virtual va an’anaviy tarzda amalga oshib, o‘zida yangi yondashuvlarni
shakllantirdi.

